
বব্ৰুবাহ পৰ্ব্ব





পুত্ৰ ভাৰ্য্যা ভৈলে কেহো ভুঞ্জে সুখ ভোগ।

স্বামী নভৈলেসে জানা মৰণৰ যোগ॥৪০৪

গৰুড়ৰ সৰ্পৰ বিৰোধ কোন কাল।

গৰুড়ৰ ভয়ে সৰ্প পলায় পাতাল॥

অনেক প্ৰকাৰে সাগৰত বৰ মাগি।

মণিগোট পাইলা মৰা জীৱাইবাক লাগি॥৪০৫

সেই মণিগোটক প্ৰৱন্ধে ৰাখে সৰ্পে।

কোন প্ৰাণী আছে মণি আনিবেক দৰ্পে॥

বুদ্ধি এক পাইলো মই সপোনৰ ইচ্ছা।

মৰণৰ সাৰ জীৱনৰ সবে মিছা॥৪০৬








সঞ্জীৱনী মণি আনিবলৈ বব্ৰুবাহনৰ প্ৰতিজ্ঞা








বব্ৰুবাহে বোলে মাৱ এৰিয়ো সন্তাপ।

যদি মণি পাইলে জীৱয় মোৰ বাপ॥

জিনিবো পাতালপুৰ আনিবোহো মণি।

বাপৰ শৱক তোৰা ৰাখিয়ো আপুনি॥৪০৭

যদিবা মণিক নেদি দেই ঘোৰ বণ।

মোহোৰ শৰক সহিবাক পাৰে কোন॥

কৰ্ণৰ পুত্ৰত কৰি নুহিকয় চাৰ।

মোক জিনিবেক সৰ্পৰ বা কোন ঘৰ॥৪ ০৮

যিটো বাপে হবক জিনিল ঘোৰ ৰণে।

যাত ৰণ হাৰিলন্ত সুৰাসুৰগণে ॥

